
HY SORGVIR JULLE

 Sal ons ons hoofde nou buig terwyl ons met die Outeur
van die Woord praat. Ons Hemelse Vader, ons is dankbaar

teenoor U vir hierdie groot en edele voorreg om na U toe te kom
vanaand. Kom nederig in die Naam van die Here Jesus, en vra om
vergifnis vir ons sondes, en dat U ons weer vanaand sal besoek.
En vir ons die uitermatige, oorvloedige sal gee, bo alles wat ons
kan doen of dink.
2 Ons bid vir elke persoon wat in Goddelike Teenwoordigheid
is. Vir diegene wat sondig is, eerste, wat U nie ken nie, dat daar
vanaand ’n genesing mag kom van hulle siel en hulle gees, dat
hulle vanaand geheel en al U dienaars kan word. Ons bid, Vader,
dat hulle wat op die draad sit, soos ons dit sou noem, hulle net
nie weet watter kant toe om te draai nie, en dit mag wees, hierdie
hulle laaste geleentheid is. Ons bid, Vader, dat hulle hulle oë na
die Hemel toe sal draai. Skenk dit, Here.
3 Ons sal nie hulle vergeet wat herstel van siekte, wat in die
hospitale en in die—die tehuise is, en wat siek is en nie die diens
kan bywoon nie, al sou hulle so graag wou. Ons sou vra dat die
Engele van God naby sal kom aan hulle beddens vanaand. En
miskien omdat ons vergader en gebid het, dat U genesingskrag
na hulle sal bring, dat hulle môre-aand na die diens toe kan kom,
en voortgaan. Skenk dit, Here.
4 As daar sommige hier is wat siek en beproef is, mag hierdie
die aand van hulle verlossing wees. Seën ons saam soos ons
verder wag op U, want ons vra dit in Jesus’ Naam en om Sy
ontwil. Amen.

Mag maar sit.
5 So goed om terug te wees in die Huis van die Here vanaand!
Ek, net by die deur ingeloop daarbuite, en ek het ’n—’n kêrel
ontmoet. Ek het so opgereik en sy hand beetgekry, dit was Broer
John Sharrit se seun. Ek weet nie hoe daardie seun ooit soveel
gegroei het nie. Ek het hom gevra, was Dawid so groot soos
hy was. En, wel, dit voel net soos ’n jaar gelede, dat ek hier
was. En ek dink dis omtrent drie jaar. Maar hy was net ’n klein
seuntjie wat rondgehardloop het in ’n klein oorpakkie. En hier is
hy vanaand, ’n sterk, lang, (wel, ek dink nie hy luister nie) ek sou
sê, aantreklike jongman. Maar hy het beslis groot geword. En dis
hoe alles gaan. Ons groei net weg van onsself.
6 En ek was vandag uit na Kameelrugberg, waar ek drie-en-
dertig jaar gelede gery het deur ’n wildernis daarbuite, op die
rug van ’n perd, donkies aangejaag agter Suidberg hier. Ek dink
nie daar is meer enige oor in Arizona nie, dis alles opgedeel in
paaie en hoofpaaie. Wel, daar’s een ding: “Hier het ons geen

blywende stad nie; maar ons soek na die Toekomstige wat sal
kom, Wie se Boumeester en Oprigter God is.” Ek weet dis mense
wat inkom, en julle moet uitgaan en versprei. Maar ek haat net
om te sien hoe daardie ou kaktusruigtes verdwyn, en verander
in behuisingsprojekte. En—en lyk net of…Ek haat om dit te
sien. Ek het gehoop ek sou nie lank genoeg bly om dit te sien
nie. Net, ek—ek hou net van die oorspronklike, blykbaar. O, julle
het pragtige huise, dis waar. Maar, dis—dis verdraaid, dis wat
die mens gedoen het. My idee van skoonheid is nie wat die mens
gedoen het nie,maarmy idee van skoonheid is soosGod ditmaak.
Net om te kyk, dis hoe ek daarvan hou.
7 Maar, ons nasie vergaan, ons mense vergaan, en alles hier
vergaan. Ek het gestaan waar die groot Farao’s eens gestaan
het, en die groot magte wat die wêreld regeer het, en jy sou
twintig voet onder die aarde moes grawe om die ruïnes van
hulle koninkryk te vind. En in waar die Ceasars, in Rome; in die
strate afgeloop, en hulle sê: “Twintig voet hieronder was waar
So-en-so, die groot keiser.” O, goeiste! Daar, want ons het geen
blywende stad nie.

So ons hoop is gebou op niks anders
As Jesus se Bloed, met regverdigheid;
Wanneer alles om my siel verval,
Is Hy my hoop en vastigheid.
Op Christus die vaste Rots staan ek;
Alle ander grond is net dryfsand.

Dis waarna ons uitsien!
8 En nou, vanaand, sien ons die mense staan aan die kante.
En ek verstaan dat hulle môre-aand onder by die ouditorium sal
wees, of wat, Madison Square Garden. Sê, ek hoop nie hulle het
dit nou weste toe uitgebring nie.
9 Alles gaan weste toe. Ek het ’n tyd gelede ’n gediggie gehoor,
gesê: “Hulle het die weivelde verander…Toe die oosterlinge
weste toe gekom het, het hulle al die weivelde hierbuite in
’n golfbaan verander. En hulle het die ou kraal geneem en ’n
swembad gemaak; die jakkals in die New York Dieretuin gesit.”
En gesê: “Daar’s net een ding oor, dis ’n tou om hulleself mee op
te hang, aan ’n populierboom.” So ek reken dis omtrent hoe dit
gaan. Dis reg! Ja.
10 Het julle ooit opgelet dat beskawing van oos na wes gaan? En
waar beskawing gaan, besoedel dit sy pad, soos dit gaan. Dis die
reine waarheid. Julle dink ek is ’n regte pessimis vanaand, nie
waar nie? Maar daardie…Ek wil preek oor, een van die aande
terwyl ek hier is, as die Here wil, oor: wanneer die ooste en die
weste ontmoet. En dis wat hulle gedoen het. Ons…Die oudste
beskawing is China. En as ons reguit weswaarts gaan, gaan ons
weer reguit in China in. Daar is niks behalwe die oseaan tussen
ons nie. En die ooste en weste ontmoet mekaar.

11 En onthou, die Bybel sê, die profeet het gesê dat: “Daar sou ’n
dag kom wat dit nie dag of nag sou wees nie, soort van ’n somber
dag;maar teen die aand sou dit Ligword, teen die aandtyd.”
12 Nou het die beskawing gegaan van oos na wes. En soos die
son geografies opkom, komdit in die ooste op en gaanweswaarts,
en dit gaan onder in die weste.
13 Daarom, kom ons kyk wat die S-e-u-n gedoen het toe Dit
Evangelielig gebring het. Aan die begin, met die oosterse mense,
was daar ’n pinkster, ’n uitstorting van die Heilige Gees, tekens,
wonders, wonderwerke, groot dingewat plaasgevind het.
14 Nou het ons ’n dag gehad wat nie dag of nag was nie, dis
somber. Ons het genoeg gehad om—om by die kerk aan te sluit,
ons naam op die boek te plaas. “Maar teen die aandtyd sal dit
Lig word.” Dieselfde son wat opkom in die ooste, gaan onder in
die weste. En nou het daardie groot Heilige Gees, deur die jare,
genoeg Lig geskyn te midde van kerklikheid en denominasies,
ensovoorts, vir mense om gered te word regdeur die eeu.
15 Maar dit het nou die Aandligte geword! En nou is dieselfde
Heilige Gees, met dieselfde manifestasie, wat dieselfde dinge
doen, wat werk net soos wat Dit het, besig om te skyn op
die westerse mense, om uit die Heidene mense te neem om Sy
Naam’s ontwil.
16 En nou het die ooste en die weste bymekaar gekom, en
beskawing het gebots, en dit het een van die belaglikste,
onbeskaafde toestande teweeggebring wat die wêreld nog ooit
gesien of van gedroom het. Ons sal dit een aand kry; dit is nie
waaroor ek vanaand sou praat nie. Maar dit is beslis ’n tyd, dat
ons aan die endtyd is. Dis wat ek probeer doen, om die mense die
heeltyd te waarsku, dat ons aan die endtyd is.
17 Wat kan ons doen? Daar is geen hoop in enigiets meer
nie; net in Christus. Onthou dit net! Christus is die enigste
standvastigheid wat ons het.
18 Ons kan nie kyk na demokrasie nie. Dit was reg; maar
dit het gehad, dis uitgedien. Konings het hulle lewe uitgedien,
en koninkryke, en diktators, en almal het hulle dae uitgedien.
Demokrasie is die beste ding wat hulle gehad het. Maar dis so
besoedel, deur politiek, dis verrot tot die kern. Glad geen hoop
daarin nie. Dis net soos om te probeer bou op ’n verbrande stad
wat tot as verbrand is. Jy kan dit nie opbou nie. Dis geruïneer en
gedaan. En dit moet so wees. Dit moet so kom. Die Bybel sê dit
sal so wees.
19 Satan is die heerser oor elke nasie. Elke koninkryk behoort
aan Satan, en hy regeer hulle volgens sy eie manier van regeer.
Maar het hy hulle nie eendag vir die Seun van God aangebied
nie? “Hierdie is myne, ek doen met hulle net wat ek wil, al
die koninkryke van die wêreld.” Dis hoekom hulle baklei, en
doodmaak en vermoor.

20 Maar Jesus het gesê: “Gaanweg agterMy, Satan.”
21 Want, Hy het geweet dat Hy hulle sou beërwe. “En juig, al
julle hemele en julle heilige profete, want die koninkryk van
hierdie wêreld het die Koninkryk van ons Here geword, en Hy sal
dit regeer en vir ’n duisend jaar heers.” Dan sal daar geen oorloë
meerwees nie. O, vir daardie grootDag om aan te breek! O!
22 Laat ek julle oorreed, in Christus’ Naam! Julle kosbare
mense hier, plaas al julle hoop op Hom, want, Hy’s die enigste
fondasie. Want, daar kom ’n skudding. Demokrasie is stukkend
geskud. Koninkryke is stukkend geskud. Nasies is stukkend
geskud. Ons is aan die einde van alle dinge. “Maar ons
ontvang ’n Koninkryk wat nie beweeg kan word nie; standvastig,
onbeweeglik, altyd oorvloedig in die barmhartighede van God.”
O, ek hou daarvan. Ek’s so bly, vanaand, om ’n Christen te wees!
Ek—ek—ek weet nie wat ek sou doen, as ek nie ’n Christen was
nie. Ek sou waarskynlik ’n selfmoord-geval gewees het, as ek nie
’n Christen was nie. Want, om te weet en hierdie dinge te sien,
en—en dan met die gawe wat die Here my gegee het, om vooruit
te sien en te verstaan wat Hy my sal laat doen, my dit net te laat
sien. Ek weet dis net anderkant die horison daar, sien. Dit so
naby te sien kom as wat dit is, dan laat dit my skree met alles wat
in my is. O, vlug van die toorn wat gaan kom!
23 God, wees genadig. Hemelse Vader, O God, ek bid. Help ons
op ’n manier, Here. Gee ons ’n begrip van hierdie groot iets wat
naderseil soos ’n slang, bekorend soos dit was, die voël wat eers
vrywas, in ’n boom gesit het, verlei. Maar nou het die slang sy oog
gevang. En dit wieg, kry ’n manier, spoedig sal dit in sy mond en
sy giftande wees. God, wees genadig. Mag elkeen hier vanaand,
wat nie heeltemal weggeanker is in Christus Jesus die Seun van
God nie, mag hulle vanaand kom en wedergebore word deur die
Gees, Here, en dat hulle hoop mag wees op Sy Koms: “Almal wat
SyKoms liefhet.” Skenk dit, Here. In Jesus’ Naambid ons. Amen.
24 Ek wil my onderwerp neem vanaand, as die Here wil, uit die
Boek van Een Petrus. En as julle graag saam met my wil lees, die
Een Petrus, die 5de hoofstuk, en kom ons begin by omtrent die
5de vers. Een Petrus 5, vanaf die 5de.

Net so moet julle, jongeres, aan die oueres onderdanig
wees; en wees almal met ootmoed bekleed in
onderdanigheid aan mekaar, want God weerstaan die
hoogmoediges, maar aan die nederiges gee Hy genade.
Verneder julle dan onder die kragtige hand van God,

sodat Hy julle kan verhoog op die regte seisoen.
Werp al julle bekommernisse op Hom, want Hy sorg

vir julle.
25 Wat ’n pragtige Skriflesing! Nou wil ek hierdie as ’n
onderwerp neem:Hy Sorg Vir Julle.

26 En daar staan ook geskrywe, in die 14de hoofstuk van
Johannes.

Laat julle harte nie ontsteld word nie; as julle in God
geglo het, glo ook in My.

Want in die huis van My Vader is baie wonings; as dit
nie so was nie, sou Ek dit vir julle gesê het. Ek sal gaan
om vir julle plek te berei.

En as Ek gegaan en vir julle plek berei het, kom Ek
weer en sal julle na My toe neem, sodat julle ook kan
wees waar Ek is.

27 Nog ’n stelling uit die Skrif, is datHy tot die Vader sou bid, en
Hy vir ons “’n ander Trooster” sou gee. “En daardie Trooster sou
die Heilige Gees wees, wat die wêreld nie kan ontvang nie, maar
Dit sou ’n Trooster vir die gelowige wees. En wanneer Hy kom,
sal Hy getuig van My, en julle aan dinge herinner, wat Ek julle
geleer het, en sal vir julle dinge wys wat sal kom. Die geseënde
Heilige Gees!”
28 En in die dae van Paulus, toe hy gesê het: “As ons…’n
ongeleerde onder julle kom, en julle praat almal in tale, en daar
is geen uitlêer nie, dan sal die ongelowige sê julle is mal. Maar
as daar een profeteer en die verborgenheid van die hart verklaar,
gesê, dan sal hulle neerval en sêGod is waarlikmet julle.”
29 En hier is ons in hierdie dag, met daardie selfde Trooster wat
Homself manifesteer op dieselfde wyse wat Hy toe het. Wat ’n
troos, met ’n belofte!
30 Nou, almal het nie hierdie wonderlike Trooster nie. Hulle,
hulle het nie. Hulle het Dit nie. Hulle weier Dit, hulle verwerp
Dit, want hulle glo net nie Daarin nie.
31 Daar is net eenmanier wat jy ooit in staat sal wees om hierdie
wonderlike Trooster te ontvang, is wanneer jy glo aan die Here
Jesus Christus; jou sondes bely, bekeer, Christendoop ondergaan,
en ’n belofte dat God jou sal vul met die Heilige Gees. Dis Sy
belofte. Hy kan nie teruggaan Daarop nie. Dis Sy belofte. Ek het
altyd gesê, as ’n persoon reg geleer is; en bely het en, uit hulle
hart, geglo het aan God met alles wat in hulle was; en wanneer
hulle gedoop is, sal die Heilige Gees onmiddellik op hulle kom,
omdat Hy belowe het om dit te doen. Hy het Dit belowe. “Julle
sal die HeiligeGees ontvang, want die belofte is aan julle!”
32 Nou, mense vandag, die rede waarom hulle Dit nie ontvang
nie, is omdat dit inmeng met hulle geestelike lewe wat hulle
graag wil lei. Die Bybel het gesê dat: “Die wêreld, mens,
duisternis liewer gehad het as Lig, omdat hulle werke boos is.”
En ’n persoon wat daarvan hou om in duisternis te wandel en
bose dinge te doen, is…bose werke liefhet, kan nie die Heilige
Gees liefhê nie. Want, die Bybel het gesê: “As jy die wêreld

liefhet, of die dinge van die wêreld, is die liefde van God nie eers
in jou nie.”
33 Nou, jy mag hierdie Skrifte vantevore gehoor het, maar kom
ons slaan ag op Hulle. Is Hulle waar? Hulle is meer waar as
dat jy in hierdie kerk sit vanaand. Hulle is meer waar as dat
hierdie die staat van Arizona is. Hulle is meer waar as dat jy ’n
lewende mens is. Hulle is God se Ewige Woorde, en Sy beloftes.
En die hele hemel en aarde sal verbygaan, maar daardie Woorde
sal nooit verbygaan nie. Hulle het betekenis; verhewe betekenis.
Maar hulle sal nooit iets vir jou beteken totdat God Hulle aan
jou openbaar nie. Hoe pragtig is dit om te weet dat Hy vir ons
sorg! So as…
34 Die mens, hy is gemaak om vertroos te wil word. So dan
as hy nie God se manier aanvaar nie, dan sal hy self ’n manier
vind. En hy sal iets probeer vervang om die plek in te neem van
daardie Heilige Gees. O, ek wil hê julle moet luister daarna!
’n Man of ’n vrou, wat nie die Heilige Gees, die Trooster, wil
aanvaar nie, sal hulleself probeer troos met ’n gewelddadige
plaasvervanger wat Satan aan hulle sal voorstel. Satan het net
baie plaasvervangers. Maar hoekom moet ons ’n plaasvervanger
hê, wanneer die pinksterhemele vol is van die egte? Waarom
sou ek uit ’n vullisblik eet, wanneer ’n skoon tafel vol keurige
kos staan? Daar sou iets met my verstand verkeerd wees, as ek
dit gedoen het. Nou, wat ’n jammerte is dit om te sien dat die
mens sal probeer om iets te vervang om Daardie plek te neem.
Partykeer sal hy sy gewete probeer sus om uit te gaan…
35 Soos moeder partykeer hulle jong dogters sal leer om gewild
te wees. Om te maak…Hulle, hulle hele ambisie is om daardie
jong dogter ’n—’n balletdanseres of iets te maak. En jy weet dat
jy haar strignien gee, jy haar arseen gee wat net haar hart sal
breek en haar na ’n duiwel se graf sal stuur, of ’n duiwel se hel en
’n sondaar se graf, want daar’s niks goeds wat daarvan kan kom
nie. Maar jy probeer dink: “As my dogter so-en-so kan wees!”
En jy sal hulle stuur na selfs soveel soos julle JVCV’s, waar hulle
ruk-en-rol beoefen. En die oumense sal uitgaan na ’n skuurdans,
of een of ander opskop.
36 Wanneer hulle omtrent dertig jaar oud word, word hulle
bedruk. Hulle dink dat: “Dan omdat ek so oud geword het, het ek
nog nie genoeg wilde hawer gesaai nie.” En hulle—hulle probeer
partykeer ontrou wees aan hulle huweliksbeloftes, beide man en
vroue. Hulle is albei skuldig! Wat makeer? Dis iets wat hulle
kortkom.
37 Partykeer sal hulle begin drink. En na hulle ouer raak,
wel, sal hulle afgaan na die kroeg, en hulle sal begin drink.
En, wanneer hulle drink, en dit probeer wegdrink. Net ’n paar
drankies, en—en dan bring dit nog drankies, en naderhand eindig
hulle as ’n alkoholis.

38 En partykeer om gewild te wees, sal hulle televisie kyk op
die…en op die strate, en rook. Die laagste ding wat vroue
gedoen het in die twintigste eeu, toe vroue sigarette begin rook
het. Dis die grootste vyfde linie wat hierdie nasie ooit gehad
het. Dit verbreek sedes, dit—dit—dit stuur hierdie inrigtings
hierbuite vol kranksinnige mense, dit stuur die hospitale vol
tuberkulose, kankergevalle. En alles wat daaruit ontwikkel, en
tog doen hulle dit om troos te kry!
39 God het ons iets gegee om ons te troos, die Heilige Gees, God
se Trooster! Hierdie dinge is net plaasvervangers wat uiteindelik
sal lei na ’n plek van vernietiging, en bedrog, en diefstal, en
verkeerde dinge doen.
40 My dogtertjie het my nou die aand gevra, sy het gesê…
Of, dit was klein Josef, hy het gesê: “Pappa, is daar so-iets soos
’n heks?”

Ek het gesê: “O, sekerlik.”
41 Hy het gesê: “Het sy ’n lang neus, en sy ry op ’n besem in
die nag?”
42 Ek het gesê: “Nee. Sy het ’n gegrimeerde gesig, en ry in
’n Cadillac na ’n—’n skemerkelkpartytjie toe.” Dis die nuwe
moderne weergawe daarvan.
43 En hy het gesê: “Is dit ’n heks?” Ek weet nie of ek hom
dit moes vertel het of nie, want elke keer wat hy een op
straat sien, sê hy: “Pappa, daar’s ’n heks. Is dit nie?” Wel, ek
veronderstel dat…
44 Julle weet, hulle het altyd ou Charlie Barleycorn gehad.
Party van julle ouer mense onthou hom, met die hoed afgetrek
oor sy ore. En selfs ’n kraai sou bang wees vir hom, Charlie
Barleycorn. O, hy het verander vandat drankverbod verby is.
Maar nou is hy in ’n klein botteltjie, wat in elke yskas is,
en hy’s die gewildste kêrel in die stad. Maar hy is steeds
dieselfde verwerplike ding wat die mens se siel na hel toe stuur,
en jongmense na die kranksinnige inrigtings; en het ’n eeu
hierbo van ruk-en-rol idiote en beatniks, en jeugmisdaad, tot
dit kranksinnigheid geword het. Selfs totdat ons skole hulle nie
kan aanraak nie; ons het twintigduisend onderwysers verlede
jaar verloor.
45 Hoekom? Hulle soek na Iets. Hulle soek Daarna, en die kerk
het nagelaat om Dit vir hulle te gee. Die rede waarom hulle dit
doen, is omdat hulle so gemaak is, om te soek.
46 Waar eindig dit uiteindelik? Moord en selfmoord. Die mens
wat dink hy doen iets wanneer hy ’n afspraak kry met sy
buurman se vrou, of een of ander huis of ’n vrou sal opbreek.
Jy dink jy kom weg met iets, maar uiteindelik sal jy eindig met
’n pistool teen die kant van jou kop, en jou brein wegblaas, of
van een of ander stellasie afspring iewers, of jouself doodmaak,

gif drink, dwelms of iets, en in ’n ellendige toestand beland, en
sterf en na ’n duiwel se hel toe gaan, omdat jy die—die ware
Geneesmiddel verwerp het.
47 Ons het ’n geneesmiddel. Gólgota is daardie geneesmiddel.
Christus is die geneesmiddel. En Hy is die enigste geneesmiddel,
die enigste fondasie, die enigste weg. Daar is dinge wat jy by
Christus kan kry wat jy van nêrens anders af kan kry nie.
Christus is die weg; nie ’nweg nie, Dis dieweg. Die kerk is goed,
ons is lief vir hulle, maar die kerk is nie die weg nie. Jesus is
die weg! Kan nie jou sorge op die kerk werp nie, die kerk het
geen verlossing nie. Dit kan jou net wys na Jesus, Wat die enigste
verlossing is. Hy is die Weg, die Waarheid, die Lewe. Die enigste
weg na die Vader, is deur Jesus! Die enigste Trooster, die enigste
EenWat kan, weet hoe om vir ons te sorg.
48 Want, ons kan nie eers virmekaar sorg nie. Ek het in die Skrif
gelees ’n tyd gelede, waar Dit gesê het: “Nie die Liggaam van die
Here onderskei nie.” En ek het gedink, wat ’n stelling! Gevind in
Een Korinthiërs 11.

…die liggaam van die Here nie onderskei nie.

En daarom is daar onder julle baie sieklikes en
swakkes…

49 Die Here se Liggaam is die Kerk. En ons het nie genoeg
geestelike onderskeiding om vir mekaar om te gee nie. Hoe kan
ons dan omgee, as ons nie vir mekaar omgee nie? Hoe kan ons
omgee vir die verlorenes en die sterwendes? Na watter hospitaal
toe kan ons hulle neem? “Ons bekommernisse op Hom werp,
want Hy sorg vir julle.”
50 Die mens vat hierdie kortpaaie, en wat hulle dit laat doen
is omdat…God, toe Hy die mens gemaak het, het Hy nie die
mens gemaak om dit te doen nie. Hy het die mens gemaak om
gelukkig te wees, om ’n bevrediging te hê, om vertroos te word.
Die mens…God wil nie hê Sy kinders moet ongemaklik wees
nie. Jy sou nie…
51 Wel, julle moeders sou in die middel van die nag opstaan, al
was julle ook hoe siek; as junior die kombers van hom afgeskop
het, en jy weet die outjie kan dalk ’n verkoue kry, sou jy op ’n
manier sukkel om by die bed uit te kom, om hom gemaklik te
maak. As een van jou geliefdes siek gelê het met ’n koors, en jy
kon daar bly met ’n lap en hulle gesig afvee met koel water, om
hulle gemaklik te maak; jy sou dit doen, een van jou kinders. Jy
sou daar sit, al was jy siek en jy self in die bed behoort te wees,
sou jy steeds daar sit, omdat jou kinders iets vir jou beteken.
Hulle is ’n deel van jou, hulle is jou lewe.
52 En die Kerk is die Lewe vanGod, op aarde, enHywil SyKerk
vertroos.

53 En hoe sal dit wees, as jy sou weet dat die afvee van die
koorsige voorkop van jou kind, dit sou vertroos. En dit sou weier,
en in jou gesig spoeg, en uitreik en ’n bottel whiskey of iets kry
om te neem, in die plek daarvan, in plaas van die aanraking van
die moeder se hand of iets.
54 Dis wat ons doen as ons ons wend na ander oplossings.
Daar is baie oplossings, maar een Geneesmiddel. Christus is die
geneesmiddel, en die enigste geneesmiddel hierin. Hy sorg vir
ons. Hy het ons lief, en Hy wil hê ons moet na Hom toe kom.
God het ons so gemaak, daardie heilige ding in ons wat vertroos
wil word.
55 God het die man ’n vrou gegee, om hom te vertroos, om hom
aan te raak. En enige man weet, wat ’n goeie vrou het, daar’s iets
omtrent ’n goeie vrou wat kan. ’n Man ontsteld is in sy besigheid
of—of sy lewenswandel, en kan huistoe kom; maak nie saak,
daar’s niemand nie, geen dokter…
56 Dit is so met my. Wanneer ek huistoe kom van oorsee af of
iewers, en ek is so senuweeagtig en ontsteld, en verlore slaap.
En—en hoor die kreet, en die honger kindertjies in die straat sien,
en, o, wat huil en aangaan, dit maak my net dood. Dan, wanneer
ek huistoe kom, wanneer vrou sal gaan sit op die armleuning van
die stoel, haar arm om my sal sit, en sê: “O, Bill, ek—ek verstaan
dit, weet jy.”
57 En net ’n paar strelinkies van die vrou beteken soveel;
dieselfde ding, ’n man vir ’n vrou. Dis hoe God wil hê dit moet
wees. En wanneer ons dit met iets vervang, en jy sal een of ander
vrou kry om daardie plek te probeer inneem, of ’n ander man,
sien jy wat jy doen.
58 Nou, wel, Hy gee vir ons vriende. Hy hou daarvan…Ons, ons
behoort vriende te wees. Ons behoort broers te wees. En hoe dit
goed is om na ’n goeie vriend toe te gaan, in tyd van probleme,
en te sê: “O, vriend van my, sekere-sekere goed het gebeur.” En ’n
goeie, getroue vriend om met jou te sit en praat, dis wonderlik.
Dis van God. Net soos jou vrou van God is, jou man, wanneer jy
getrou is.
59 Maar dit het so geraak selfs in mense, om sy gevalle natuur
te wys, hy verlaag dit wat God hom gegee het. Eerste ding, het
hy die bottel geneem, of die wêreld, om vir hom troos te bring, in
plaas van die Heilige Gees. God het vir hom ’n vrou gegee om sy
lewensmaat te wees, en hy’s nie tevrede met een nie, hy moet nog
een en nog een hê; dieselfde, die vrou met die man. Jongmense,
ensovoorts.
60 En selfs al daardie troosters wat die Here ons gegee het!
Wanneer dit afkom na die einde van die reis, en ons ’n kussing
teen ons koorsige voorkop druk, en sterwend. Ons vrou kan net
staan, en die trane wat teen haar gesig afloop, met haar oë op na
God. Ons vriend kan ons op die skouer klop en ons hande skud;

en staan, sy handewring, omdat hy nie verder kan gaan nie.Maar
dan, wanneer die Trooster, soos Dawid gesê het: “Ja, al gaan ek
deur die dal van doodskaduwee, ek sal geen onheil vrees nie. U
is met my. U stok en U staf dié vertroos my, selfs in die dal van
doodskaduwees.”
61 Waarom is dit dat mense honger en dors? Want, toe hy
gemaak is, is hy gemaak en geskep met ’n klein plekkie in hom
waar God gewoon het, om hom te troos. En wanneer hy homself
losgeskud het van God, deur sonde, dan is daardie plek leeg. En
dis hoekom hy honger Daarna, uitreik Daarna.
62 En die probleem vandag met ons Christene, ek’s bevrees ons
doen nie alles wat ons kan doen om ons gevalle broer te wys
dat dit is wat verkeerd is met hom nie. Dis wat verkeerd is
met jeugmisdaad, is omdat daar ’n misdadigheid in die kerk
was en ’n misdadigheid in die huis, wat die jeugmisdadigheid
veroorsaak het.
63 Dis die rede waarom die beatniks ensovoorts op straat is,
wat op-en-af spring, en al hierdie dinge kweek, is omdat hulle
probeer om iets te kry wat sal bevredig.
64 Laat my dit sê vanaand, in die Naam van die Here Jesus!
Daar is niks wat sal bevredig soos die koms van die Krag van die
Heilige Gees, wat jou lewe en jou gesindhede sal verander, en jou
troos en Ewige Lewe sal gee nie.

Daar is ’n Fontein gevul met Bloed,
Getrek uit Emmánuel se aar,
As sondaars wat induik onder die vloed,
Elk’ sondevlek verloor.

65 ’n Vrou mag troos en streel. ’n Vriend mag gaan sit en goeie
raad gee. Maar daar’s net een Ding wat sonde kan wegneem, dis
die Bloed van die Here Jesus!

Wat kan my sonde wegneem?
Niks anders as die Bloed van Jesus;
Wat kan my weer heel kom maak?
Niks anders as die Bloed van Jesus.

Soos die skrywer gesê het:
O, kosbaar is die vloed
Wat my witter maak as sneeu;
Geen ander fontein ken ek,
Niks anders as die Bloed van Jesus.

66 Dis reg! Dit reinig en suiwer, en bring ’n gemeenskap in. “’n
Klein tydjie en die wêreld sal My nie meer sien nie. Tog sal julle
My sien, want Ek” (’n persoonlike voornaamwoord) “salmet julle
wees, selfs in julle, tot aan die einde van die wêreld. En wanneer
Hy, die Heilige Gees, gekom het, sal Hy kom, die Trooster wees
wat die Vader in My Naam sal stuur. Hy sal julle dinge wys wat
sal kom, en julle aan dinge herinner.” Wanneer? Terwyl ons saam

inHemelse plekke in Christus Jesus sit, die HeiligeGeeswat deur
dieWoord kom, afkom, troos, vertroosting bring.
67 Die koms van vernietiging van die wêreld! Al die dinge wat
was, is nou aan die verdwyn. Daar is geen hoop meer nie, en die
wêreld het nêrensmeer om te staan nie. Hulle drink, dobbel, trou,
word uitgegee in die huwelik, omdat hulle die ware Fondament
van troos, die Heilige Gees, verwerp het.
68 Maar ons wat in Hom glo, verwag ’n Koninkryk wat sal kom
(prys die Naam van die Here!), waar daar nie meer verdriet sal
wees, of geween, of hartseer nie; maar vrede, en vreugde, en
liefde, en onsterflikheid, sal eendag sy plek inneem.
69 Werp jou bekommernisse! As jy bekommernisse het, werp
hulle op Hom, want Hy sorg vir jou. Die ander lei na Ewige
dood. Hierdie lei na Ewige Lewe. En ’n mens is gemaak sodat
hy daardie Trooster wil hê. Hy wil ’n trooster hê, omdat hy so
gemaak is. Dis hoe God hom aanmekaar gesit het, die kamers
in hom gebou het; sy siel, sy gewete, sy sig, sy sintuie, alles is
aanmekaar gesit. En in hierdie klein kamertjie, van iets om hom
gelukkig te maak, om hom vertroosting te gee, om moegheid en
senuweeagtigheid van hom af weg te neem, het God daar geplaas
met die Heilige Gees. O, wat ’n prentjie!Wat ’nwaarheid!
70 Nou, my arme neerslagtige vriend, as jy hier is en dit nie
ken nie, is ek ’n getuie dat dit waar is. Ek’s ’n senuweeagtige,
ontstelde persoon. Iers, aan beide kante, en—en hulle is
senuweeagtig en dronkaards. En my ma is ’n half-Indiaan. Wat,
eintlik, deur geboorte, van my ’n afvallige sou maak. Dis reg. O,
ek sou ’n verskriklike persoon gewees het, ’n baster, amper. Maar
wat het gebeur? Ek het iets gevind wat daardie klein kamertjie
in my ingeneem het, en vrede gegee het wat die verstand te bowe
gaan, en ek het oorgegaan uit die dood na die Lewe, uit duisternis
naLig. O, ek kanDit nooit ontken nie. DismyLewe.Hy’s alles!
71 Oorkant in die hospitaal gestaan, toe ek die naaste gekom het
in my drie-en-dertig jaar van bediening, ooit die naaste gekom
het om in te gee vir Satan. Toe my dogtertjie, Sharon Rose,
sterwend was in die hospitaal. En ek het daar gestaan, en die
dokter het nie eers geweet ek was in die kamer nie.
72 Hy wou my nie laat ingaan nie, omdat sy
breinvliesontsteking gehad het. Hy het gesê: “Billy, jy sal dit vir
Billy Junior gee. Moenie daar ingaan nie.”

En ek het gesê: “Dok!” En hy het my laat sit.
73 Hy het vir die verpleegster gesê, gesê: “Gaan, kry medisyne,
en gee dit vir hom.”
74 Sy het uitgekom met ’n glasie, omtrent so hoog, en gesê:
“Drink hierdie, Broer Branham.”

75 En ek het gesê: “Sit dit net neer.” En ek het haar dopgehou
tot sy uit die kamer uit was. En af in die gang het ek gegaan, en
af onder in die kelder in!
76 En daar het my baba gelê, daar gelê met vlieë in haar oë.
’n Klein muskietnetjie van ’n soort bo-oor haar kop, sy het dit
afgeskop.

En ek het oorkant toe gekyk na die kleintjie se ma wat in die
lykshuis gelê het. Haar boetie, Billy, ernstig siek, in ’n hospitaal.
My pa het pas in my arms gesterf, ’n paar weke tevore. En my
broer, oombliklik dood. En daar was dit, en ek wat niks meer as
net ’n seunsprediker was nie! En ek het oorkant na haar gekyk,
en ek het gekyk. Ek het gesê: “O, Sharon, skat! Dis pappa, ken
jy my?” En ek het geweet sy het my geken. Sy het probeer, gelyk
of, om totsiens te wuif vir my. En haar klein ogies was aan die
skeel trek. Sy het soveel gely, dat ek daardie blou ogies sien skeel
trek het.
77 En toe het ek na haar gekyk. En ek het op my knieë geval, en
ek het gesê: “God, haar mamma lê onder in die—die lykshuis, ons
gaan haar môre-oggend begrawe. Moenie my baba vat nie, Here.
Laat ek haar grootmaak. Sy is so skatlik! En moet haar nie vat
nie, Here.” Net toe, gelyk soos ’n swart laken wat oopgevou kom,
kon haar net nie meer sien nie. “U vat haar, in elk geval!” Ek het
opgestaan.
78 En toe het Satan langs my kom staan, en gesê: “En dan sal
jy Hom dien? Hier is jy, maar net ’n seun. En jy wil…Wat het
jy gedoen? Oral op die straathoek gestaan waar jy kon, en gevas
tot jy so swak was dat jy nie op ’n telefoonpaal kon klim, om jou
werk te doen nie. En wat het jy gedoen behalwe om te preek en
te ween en te bid? En een Woord van Hom en Hy sou die hele
prentjie verander, maar sal Hy dit doen? Nee. Hy sal dit nie doen
nie. Hy sal haar laat sterf. En dan sal jy omdraai en Hom dien?”
Ek het amper, in daardie uur gekom…
79 Toe my bene my nie langer wou regop hou nie, het ek op
die bed geleun. Ek het gesê: “Sharry, jy ken vir pappa.” En sy
het…haar gehoor hyg, en sy sou kyk. Ek—ek het geweet sy was
sterwend.
80 Ek het gedink: “Net een woord! Hy sou dit nie eens hoef
te spreek nie, net te kyk; Sy eie gedagte sou net die prentjie
verander, en die breinvliesontsteking sou haar verlaat en sy sou
gesondword.Net eenwoord!Maar togwouHydit nie doen nie.”

Satan het gesê: “Dan sal jy voortgaan omHom te dien?”
81 En ek het gedink: “Waarnatoe sou ek gaan? Wat sou ek doen?
Na wie toe kon ek gaan? Waar is my hoop? Iets het met my
gebeur,” het ek gesê: “’n paar jaar gelede hieronder, en ek weet
dat ek Hom liefhet!”

82 Ek het na die bed toe geloop, my hande op haar koppie
gesit, ek het gesê: “Skat, God het jou gegee, en God vat jou weg,
geseënd sy die Naam van die Here!”

“En almaakUmydood, tog sal ek vertrou. U!” Ja,meneer!
83 Ek het gesê: “Ek sal jou neem, skat, en jou op moeder se arm
lê oorkant in die—in die ondernemer se lykshuis, binne omtrent
’n uur van nou af. Maar tog, as Hy my doodmaak, is daar niks
waarnatoe ek kan gaan nie. Hy’s die enigste hoop wat ek ooit
gevind het. Hy’s die enigste fondament. Hy’s die enigste troos wat
ek ooit gehad het. En waarheen kan ek nou gaan vir troos, as dit
nie vir Hom was nie?”
84 Toe ek dit gesê het, het die Engele gekom en haar weggedra.
En ek het net amper flou geword, maar iets het gebeur! Hy was
myTrooster. Hy het namy toe gekom.Hy het virmy gesorg.
85 Ek het na die graf toe gegaan, dag na dag, om die verpligting
na te kom om elke dag daarnatoe te gaan, om ’n bietjie te treur
en te bid. Die staatsenator was ’n lid van my kerk, die Baptiste
kerk. En so het ek—ek toe in die pad afgegaan, en Mnr. Isler, hy
het gesê…Gekom en hy het my gesien, hy het gestop, en hy het
oorgehardloop en sy arms ommy gesit. Ek het stewels aangehad,
dit was net na die ’37 vloed. En ek het in die pad afgestap, my
hande agter my. En Mnr. Isler het gestop, en hy het na my toe
gehardloop, hy het gesê: “Billy, ek wil vir jou iets vra, seun.” Hy’s
’n ouman, hy lewe nog, ver gevorderd in sy jare nou.

En ek het gesê: “Wat is dit, Mnr. Isler?”
86 Hy het gesê: “Ek het jou hoor preek. Ek het jou hoor praat,
en hoe jy Christus verheerlik het en al hierdie dinge van Hom
gesê het! En daar het Hy jou pa reg in jou arms laat sterf, met ’n
oordosis medisyne wat hom doodgemaak het.”
87 ’n Dokter het hom doodgemaak. Nie geweet wat hy doen nie,
hom ’n halwe korrel strignien gegee, en dit het hom doodgemaak.
En ek…En hy het reg in my arms gesterf, my reguit in die
gesig gekyk.
88 Twee of drie dae daarna, het ek ’n dierbare Christen, my
skoonsuster, my broer se vrou, sien sterf; en haar sien opstaan
en kyk na die rooiborsie wat in die boom sit, en gesing: “Daar’s
’n Land oorkant die rivier.”
89 Daar het my vrou gesterf, ek wat haar hand vashou, wat sê:
“Bill, jy het daarvan gepraat, jy het daaroor gepreek, maar jy
weet nie hoe wonderlik is dit om uit hierdie lewe na ’n Ander oor
te gaan nie.” Al hierdie dinge daarwat ekHom sien doen het!
90 En, o, hy het gesê: “Nou het Hy alles gevat wat jy het, wat
beteken Hy nou vir jou?”
91 Ek het gesê: “‘U die stroom van al my troos, meer, as lewe vir
my; wie het ek op aarde behalwe U, of wie in die Hemel behalwe
U?’ O!”

Hy het gesê: “Beteken dit dit vir jou?” En ek het gesê: “Dit
beteken dit vir my!”
92 Ek het daar opgegaan teen die heuwel waar sy begrawe is.
En ek het ’n oomblik daar gesit, en gelyk asof ’n duif uitkom, sou
sing, of koer, laat in die aand terwyl ek daar gesit en dink het aan
haar, en die baba wat daar op haar arm gelê het. En gelyk asof
die windjie, wat deur die dennebome gewaai het, sou sing.

Daar is ’n Land oorkant die rivier,
Wat hulle die soete ewigheid noem,
En ons bereik daardie oewer net met
geloofsbevel;

Een vir een bereik ons die poort,
Daar te bly by die onsterflikes,
Eendag sal hulle daardie goue klokke lui vir
jou en my.

93 Laaste dinge wat ek vir my vrou gesê het toe sy gesterf het,
en ek haar totsiens gesoen het. Sy het gesê: “Moenie enkel lewe
nie, Billy. Kry ’n goeie vrou wat gevul is met die Gees van God,
om my kinders groot te maak.” Sy het nie geweet die baba gaan
die volgende dag sterf nie. En sy het gesê: “Ek sal jou op daardie
oggend ontmoet.” Sy het gesê…
94 Ek het gesê: “Staan daar oorkant aan die oostekant van
die poort. En wanneer jy Abraham, Isak, en Jakob, en daardie
kinders van die Koninkryk sien inkom, begin net skree: ‘Bill,
Bill!’ so hard as wat jy kan. Ek sal die kinders bymekaar kry
en jou daar ontmoet.” Dit was my laaste afspraak met haar. En
met God se hulp, sal ek steeds al my bekommernisse op Hom
werp, met die troos van die Heilige Gees, dat ek eendag daardie
afspraak sal nakom, wanneer ek haar daar ontmoet.
95 Deur die genade van God, sal ek op die slagveld bly en preek
totdatmy hele lewe verby is, vir die Koninkryk vanGod.
96 O, werp jou bekommernisse op Hom, Hy sorg vir jou. Nou Hy
sorg vir jou, nou ons weet. Kom ons vra, ’n paar minute, of Hy
vir ons sorg. Goed.
97 Hy het gesorg vir diemelaatse toe Hy hier op aardewas. Daar
het die melaatse gesit.
98 Het julle al ooit ’n melaatse gesien? O, ek het baie van
hulle gesien, hulle in my arms vasgedruk, hulle wat wit van
melaatsheidwas. Lyk soos ’n pitvratwat onderstebo gedraai is.
99 Gesit waar niemand aan homwou raak nie, onder in die slym
en vullis en gemors van die straat, omtrent so laag as wat hy kon
wees, waar almal bangwas omnaby hom te kom.Hywas ’n…Hy
was die uitgeworpene. Hy is uitgewerp uit die gemeenskap van
die stad, uit die gemeenskap van die kerk, uit die gemeenskap
van—van alles wat daar in die stad was. Niemand wou niks met
hom te doen hê nie. As hulle enigiets gedoen het, sou hulle vir

hom ’n stuk brood gooi en hom dit van die grond af laat optel.
Hulle sou nie naby hom gaan nie.
100 Maar Jesus het vir hom omgegee. Hy het reguit afgestap saam
met hom, en gaan sit. Ek kan Hom net Sy hande op hom sien lê,
en sê: “Ekwil, word genees.” O, Hy het omgegee vir hom. Toe niks
anders kon omgee nie, het Hy omgegee.
101 Wanneer niks anders vir jou sal omgee nie, geeHy steeds om!
102 Daar was ’n ou blinde bedelaar, met sy geskeurde moue, sy
bebaarde gesig, en niks om te eet nie, wat eendag langs ’n poort
gesit en bedel het. En die Seun van God, op Sy pad na Gólgota,
om gekruisig te word, met die sondes van die wêreld op Hom;
maar een het uitgeroep: “USeun vanDawid,weesmy genadig!”
103 Sou ’n man van daardie kaliber, sou ’n man, sou ’n President,
sou die burgemeester, die goewerneur van die staat, een op die
polisiemag, stop vir so-iets soos dit? Jy sal dit selde vind.
104 Maar Jesus het omgegee. Hy het sy bekommernisse op Hom
gewerp, en Hy het omgegee. Hy het gesê: “Wat wil jy hê moet Ek
vir jou doen?”

Gesê: “Here, dat ek mag sien.”
Hy het gesê: “Jou geloof het jou gered.” Hy het omgegee

vir hom.
105 Daar was ’n onsedelike vrou eenkeer, soos ’n alkoholis of
’n prostituut, so onsedelik dat die vroue van die stad nie aan
haar wou raak nie. Sy was ’n uitgeworpene. Sy het uitgekom om
haar water te kry, sy moes tot middag wag. Sy kon nie saam met
ordentlike vroue kom nie. Niemand wou enigiets met die vrou te
doen hê nie. Sy was getroud, en het ’n klomp mans gehad, en toe
net saamgewoon. Niemand het vir haar omgegee nie. Hulle was
te styf en formeel. Niemand het omgegee nie!
106 Maar Hy het soveel vir haar omgegee dat Hy vir haar die
geheime van haar hart vertel het, en elke sonde vergewe het. En
Iets in haar geplaas het, dat sy in die stad ingehardloop het, gesê
het: “Kom, sien ’n Man wat vir my die dinge vertel het wat ek
gedoen het.”
107 Sien, dis wat Hom groot maak vir my. Hy is nie ’n
hoogmoedige nie. Hy was God se genade vir die mense. Hy
was God se liefde uitgedruk in menslike vlees. Maak nie saak
hoe gering of onbelangrik nie, Hy het omgegee; onsedelik,
dronkaards, alkoholiste, wat dit ook al was.
108 Ek dink aan klein Rosella Griffith, in Chicago. Haar boek
verskyn nou. Wat in die diens ingekom het, so erg, die—die
groot Alkoholiste Anoniem het haar weggewys. En omtrent ses
of agt bekende hospitale van Chicago het haar naam van die
boek afgehaal: “om nooit te kom” soontoe nie. Selfs tot sy so
laag gedaal het, dat die enigste ding wat sy oorgehad het ’n jas
was wat haar ma vir haar gegee het; sy het dit geknip aan die

binnekant om haar bottels daaronder in te sit, so ’n alkoholis,
sodat sy nie dood sou vries, deur snags in die slote te lê nie.
’n Jong vrou, slim, geleerd; ellendige boemelaar. Gesit in die
gallery, daarbo in Indiana waar ons ’n diens gehou het, niemand
het skynbaar omgegee nie. As hulle geweet het wie dit was, sou
hulle wegbeweeg het van haar af.
109 Maar Jesus het omgegee. Hy het my omgedraai, en gesê: “Die
vrou wat daar oorkant sit, haar naam is Rosella Griffith. Sy is ’n
alkoholis. Sy is opgegee deur die ’ste-Anoniem, en hulle kan niks
vir haar doen nie. En so daar is geen hoop nie. Maar sy het aan
Hom geglo. SO SPREEK DIE HERE. Van hierdie uur af, geen
alkohol meer nie.” En nou is sy ’n dierbare, liefdevolle Christen;
van plek tot plek, en van hool tot hool, van tronk tot tronke, die
Evangelie aan die verkondig, om alkoholiste te red.
110 Jesus gee om, so werp net jou bekommernisse op Hom. In jou
droefheid, gee Hy om. Jy, wanneer jy jou geliefdes verloor, gee Hy
om.Hy gee omvir die dooies, hullewat in Christus gesterf het.
111 Eendag, was Hy so moeg op Sy pad, Hy kon skaars aangaan.
Maar daar het ’n—’n groep gekom uit die stad, ’n begrafnisstoet,
en ’n moedertjie wat haar hande krampagtig in die lug gooi,
en hulle wring. “O Jehova, waarom het U hom gevat? Hy’s my
enigste seun!”
112 Hy was moeg en afgemat, maar Hy het omgegee vir daardie
arme, klein, hartseer vroutjie. Na die—die draers toe gestapwat—
wat die—die kis gedra het, en dit aangeraak, en gesê: “Seun,
staan op!” Hoekom? Hy het omgegee.

Hy verstaan. Nou onsweet, deur Sy lewe, datHy omgee.
113 Nou die vraag is, vir ons vanaand, gee jy om? Hy gee om.
Maar nou, gee jy om? As jy nie omgee nie, dan kan Hy jou nie
help nie. Maar, as jy genoeg omgee, of genoeg vir jouself omgee!
Ek het mense hierdie kranksinnige opmerking hoor maak: “Ek
gee nie om wat met my gebeur nie.” O, goeiste! Ek gee beslis om
wat met my gebeur. Ek doen verseker. Ek gee om. En ek glo enige
persoon, by sy volle verstand, gee om. Ek wil weet wat van my
gaan word. En as ek weet Hy het my lief, daar is niemand wat
so lief kan hê soos dit nie. Hy gee om vir jou. Hy gee om vir jou.
Maak nie saak hoe klein jy is, hoe onbelangrik jy is, hoe arm, hoe
onverskillig, hoeveel keer jy probeer en misluk het nie, Hy gee
steeds om. Sy liefde klop nogsteeds aan jou hart se deur. Maar is
ons ondankbaar daarvoor? In ’n dag hier waar…
114 Ek het julle pas vertel. Ek hoop nie dit het oor julle kop
gegaan nie. Ek hoop dit het nie net ligtelik verbygegaan nie, maar
dat julle hierdie woorde sal onthou. Dat, alles aan die einde is.
Beskawing is aan die einde. Demokrasie is aan die einde. Alles!
Hierdie volk is uitgehol, om net enige tyd uitmekaar geskiet te
word. O! Ander volke, die wêreld, is aan die einde. Want, elke
sterflike ding moet doodgaan, dat onsterflikheid sy plek kan

inneem. Ons moet kom by hierdie punt. Ons is hier. Ons is aan die
einde. En daar’s geen ander fondament, daar’s niks anders wat
jy kan…En niks anders kan nou sorg behalwe Jesus nie, maar
Hy gee wel om.
115 Gee jy nie genoeg om om jou lewe aan Hom te gee, om Hom
lief te hê, om in die strate in te gaan, om na jou baas toe te
gaan, na jou buurman, oral heen, met ’n liefdevolle, sagmoedige
gees nie? Skei jouself van die dinge van die wêreld, en lei so
’n vreedsame, liefdevolle lewe, dat ander Jesus in jou sal sien.
Voel jy nie dat jy dit aan Hom verskuldig is nie? Laat ons nie
ondankbaar wees, julle mense hier nie.
116 Gisteraand toe ek uitgegaan het, het ’n vroutjie by die deur
gestaan. Ek hoop sy is hier vanaand. Toe ek deurgegaan het,
het sy daar gestaan met ’n babatjie. Dit het begin huil. Sy was
nie ’n Christen nie. Maar sy wou nie hê daar moes met die
Boodskap ingemeng word nie, so sy het haar baba gevat en
uitgeglip daarmee. Toe ek by die deur uitgegaan het, het sy gesê:
“O, hoe graag sou ek die einde van daardie Boodskap wou hoor!”
En ek…
117 Iets het net vir my gesê: “Hierdie is toe-…nie toevallig nie.
Hierdie is God.”

Ek het gesê: “Dame, is jy ’n Christen?”
118 Sy het gesê: “Nee, meneer. Ek hoop om eendag te wees.” Mooi
moedertjie, met ’n babatjie in haar arm.
119 Ek het gesê: “Hy’s hier. Moet dit nie te lank uitstel nie.” En
daar het ons ons hoofde daar saam gebuig, en gebid. En ek het
God gevra om haar siel te neem.
120 En aan die einde, toe ek klaar gebid het, het sy gesê: “Amen.”
En sy het die trane uit haar oë begin vee.
121 Hoekom? Sy het gewys. Toe sy die Boodskap wou hê, egter, as
sy dit nie gekry het nie, het sy miskien iemand hier gehad om dit
te kry. Sy wou hê iemand anders moes dit kry.
122 En wat het dit gedoen? God het omgegee. So Hy het haar net
daar laat staan, net presies op die plek, om dit te ontvang. Dis
reg. Hy gee om. Hy weet hoe om dinge net reg uit te werk. Is ons
dankbaar genoeg?
123 Herinner my aan ’n storie van iets wat gebeur het in ’n
nabygeleë stad. ’n Paar jaar gelede, het ’n ma haar dogter
weggestuur kollege toe. Haar naam was Mary. En so, die meisie
was ’n goeie meisie, toe sy weg is by die huis. Sy het gehad…
Haar ma het oor ’n wasbord gewas, ensovoorts, om te—om te
betaal vir haar kollege. En eendag het sy by die huis gaan
kuier. En sy het daar deurmekaar geraak met verskillende soorte
mense. En sy het bevriend geraak met ’n ongelowige meisie, wat
baie wêrelds en goddeloos was.

124 En dis sleg wanneer jy begin saamgaan met sulkes soos
daardie. Skei jouself van die dinge van die wêreld. Kom uit!
Moenie beter wees nie, maak asof jy beter is nie; maar moenie
jou klere besmet met die sonde nie. “Moenie deelgenote wees van
ander mense se sondes nie.” As jy ’n woord van aanmoediging wil
gee aan mense, goed. Maar hoef nie te rol saam met die vark nie!
Bly jy weg daarvan. Dis reg.
125 En sy het afgegaan in die sloot saam met hierdie meisie. En
toe, toe sy huistoe gekom het, het die trein aan die voorkant
gestop. En diemeisie, wat by die venster gesit het, het uitgekyk.
126 En daar was ’n ou vrou daarbuite, wat vol letsels oor haar
hele gesig was, en haar nek ver ingetrek, haar benerige handjies
soos dit, wat gekyk het met haar hele hart, dopgehou het vir
iemand om van die trein af te klim.
127 En hierdiemeisie wat saammetMarywas, sy het gesê: “Mary,
kyk na daardie ellendige ou vrou!” Gesê: “Lyk sy nie verskriklik
nie?” En dit was Mary se ma.
128 En Mary, ter wille van die gevoelens van haar vriendin, het
sy gesê: “Ja, sy doen. Baie!”
129 En toe sy van die trein afgeklim het, Mary wat vasgevang
was in daardie situasie, het haar ma nader gehardloop en gesê:
“O, skat, ek’s so bly om jou te sien!”
130 En Mary het haar rug op haar ma gedraai. En sy het gesê:
“Ek ken jou nie,” en begin wegloop.
131 En daar het ’n kondukteur net daar gestaan, en hy het op
hierdie kis gespring, en hy het gesê: “Wag ’n oomblik!” En hy het
almal daarrond se aandag getrek. Hy het gesê: “Jou ellendinge
kind! Hoe kan jy jou rug op jou eie ma draai, as gevolg van
daardie snipwat saammet jou is? Skaam jy jou nie,Mary?”
132 Gesê: “Ek ken wel die geval. Luister hier, jong dametjie,”
vir die ander meisie wat die opmerking daaroor gemaak het.
Gesê: “Dis haar ma. En Mary sal nooit die dag aanskou wat
sy die helfte so mooi soos haar ma sal wees nie. Ek het haar
geken toe sy jonk was.” En gesê: “Sy was gelukkig getroud. En
sy het hierdie babatjie, Mary, gehad. En sy was op die boonste
verdieping, en sy het die vensters oopgehad sodat die—die wind
kon…En die wiegie daarbo.” En gesê: “Sy het ondertoe gegaan
en het haar wasgoed gewas, dit opgehang in die agterplaas. En
die huis het aan die brand geraak. En voor sy dit geweet het, was
die hele huis aan die brand, die bure wat rondgeskarrel het. En
toe Mary se ma om die hoek gekom het, gesê, het sy gesê: ‘My
baba! My baba, dis daarbo!’ En die brandweermanne het gesê:
‘Die huis is buite beheer. Daar is geen manier om nou daarby uit
te kom nie.’ Maar wat het sy gedoen? Sy het haar voorskootjie
van haar afgetrek, wat nat was van die waswater, en dit om
haar gesig gedraai, en deur daardie vlamme gehardloop. En die
polisiemanne wat haar probeer stop het. Sy het baie vinnig teen

die trappe opgehardloop. Hoekom? Haar dierbare ou babatjie
het daar gelê. En sy het die baba gegryp, en sy het gedink: ‘Die
nat kledingstuk het my beskerm. Maar nou, as ek die baba weer
daardeur vat, sal dit dit verteer, daardie vlamme.’ So sy het die
baba in haar eie nat kledingstuk toegedraai, dit teen haar bors
vasgedruk, en deur die vlamme gehardloop. En hulle het die vleis
van haar gesig afgebrand.”
133 Gesê: “Dis hoekom sy lelik is. Sy is lelik, sodat jy mooi kan
wees. En jy bedoel jy sal jou rug draai op jou ma wat so ’n
opoffering gemaak het?” In skaamte, het sy haar kop laat sak.
134 Ek dink dis hoe ons behoort te wees. Hierdie Evangelie,
hierdie Trooster wat ons het, hierdie Heilige Gees wat die wêreld
“fanatisme” noem, wat die mense wil sê hulle is “holy-rollers,”
is julle skaam? Is julle skaam vir die offer wat Jesus gemaak
het daaronder op die kruis, sodat ons hierdie troos kan hê? Sal
julle Dit verruil vir die troos van die wêreld, ’n gewildheid van
’n buurman? God verhoed!
135 Mag ons ons bekommernisse op Hom werp, want Hy sorg vir
ons!Mag onsHom liefhê enHomkoestermet alleswat in ons is!
136 En, o, soos die dissipels teruggekom het, verheug, omdat
hulle waardig geag is om die smaad van Sy Naam te dra, dis
hoe ek vanaand voel. Ek gee nie om nie, jy kan sê ek’s “van my
verstand af,” jy kan my “holy-roller” noem. En my Baptiste kerk
het vir my gesê ek het my verstand verloor, of ek sou ’n holy-
roller gaan word.
137 My pa en ma het my uit hulle huis uit weggejaag, met niks
behalwe ’n papiersak ondermy arm,met ’n paar kleertjies daarin
nie; ’n hempie en ’n stel onderklere, en ’n paar pare sokkies, is al
wat ek gehad het. En my eie mense het gesê: “Jy kan nie daardie
goed hier aanbring en ons kind bly nie.” En ek het New Albany
toe gegaan, nie geweet waarnatoe om te gaan nie, met geen plek
om my kop neer te lê nie.
138 Maar, broer! En die duiwel het na my toe gekom in daardie
uur, in die afsterwe van my kind. Baiekeer, wat ek gekom het,
maar ek weet waar verlossing lê! Ek kon Dit nie ontken nie!
Al sou dit my doodmaak, kan ek Dit nie ontken nie. Ek het
oorgegaan uit die dood na die Lewe, deur die genade van God.
My bekommernisse is alles op Hom gewerp, want Hy sorg vir my.
En Hy sorg vir julle.

Kom ons buig nou ons hoofde net ’n oomblik.
139 En, ek wonder, as jy nog nooit al jou bekommernisse op Hom
gewerp het nie; jy mag sommige werp, maar jy’s net ’n bietjie
bang om hulle almal te werp. Soos die grenslyngelowige, soos in
Hebreërs 10. Dit sê in Hebreërs die 6de hoofstuk, gesê:

…omdat ons ten opsigte van onsself die Seun van
God weer kruisig…

…en die bloed van die testament waardeur ons
geheilig is, onrein geag en…die werke van genade
gesmaad het?

140 Hebreërs 10, het gesê:
…as ons opsetlik sondig, na…ons die kennis van die

waarheid ontvang het, bly daar geen offer vir sondes
meer oor nie,
Maar ’n…verskriklike verwagting na die oordeel en

die vuurgloed…
Want ons ken…
Dis vreeslik om te val in die hande van die lewende

God.
Terwyl daar genade is, genade by die Fontein is, plek by die

Fontein is!
141 Daardie Skrif, terwyl julle bid, wil ek julle graag vertel.
Waarna verwys daardie Skrif: “Eenmaal verlig geword het,
nooit die volle waarheid deelagtig sal word nie”? Soos die
grenslyngelowige, soos in Génesis 14, of toe die—toe die…
In Eksodus, waar die Israeliete by die beloofde land gekom
het, die einste druiwe geproe het van die beloofde land; maar
teruggekom het met ’n lafhartige, vrees: “Ons kan nie oorgaan
nie, die teëstanders is te groot.” Grenslyngelowiges, mense wat
kerk toe sal kom en, o, sê: “Diswonderlik,”maar nooit hulle hand
daaraan sal sit nie. Nooit gewillig om voor die altaar neer te val,
en te sê: “God, vul mymet die Gees, en laat my een van U kinders
word,” nie. Grenslyn! Ons wil nie dit hê nie.
142 Laat ons ’n ware Christen wees. Laat hierdie kerk aan die
brand wees, bidure wat die hele tyd aangaan, dienste regdeur
die stad, oral; werkers, nie hoef gesê te word nie, maar die hele
tyd gewilliglik werk vir die Koninkryk van God. En laat ander
kerkewat hier verteenwoordig is, mag hulle lidmate terugkeer na
hulle kerk, met daardie ondervinding. Werp ons bekommernisse
op Hom, want Hy sorg vir julle. Hy’s die Trooster.
143 As daar so ’n persoon is vanaand, wat eerlik voor God bely
dat jy nie daardie vrede het, dat jy elke bekommernis opHomkan
werp nie, maar jy wil dit hê; jy het dit probeer, jy het gestruikel
daaroor, maar jy het nog nooit ’n punt bereik waar jy net regtig
jouself heeltemal aan Hom kon oorgee nie, en jy wil dit graag
doen, sou jy sê: “Onthou my in gebed, Broer Branham, terwyl
ek my hand opsteek”? Sal julle nou julle hande opsteek, net sê:
“Onthoumy in gebed, Broer Branham.” God seën jou, dame. God
seën jou, suster. Seën jou, en jou, en jou hier oorkant. Ja. En
daaragter aan die agterkant, God seën jou. Hy sien julle hande
opgaan. Die Here seën jou, dame. God seën jou net hier voor,
suster. En God seën jou daaragter, my broer. Hy gee om vir julle.
Ons het altyd ’n liedjie gesing:

Hy sorg vir jou,
Hy sorg vir jou;
Deur sonskyn of skadu,
Sorg Hy vir jou.

144 Onthou julle, Arizona, my eerste reis hiernatoe, en julle
“totsiens” gesing het vir my met daardie lied, ’n klein Spaanse
koortjie hierbuite van BroerGarcia se kerk; wanneer ons oorkant
sou vergader in Kalifornië, toe ek in die paadjie afgeloop het, aan
die huil, en vir mekaar gewaai het. Baie is pappas en mammas,
en baie van hulle het vanaand al oorkant oor die sluier gegaan.
Maar Hy sorg steeds vir julle. Hy sal aanhou sorg. Wanneer daar
niks meer is wat kan sorg nie, sal Hy sorg. Julle Hom nou liefhet,
en julle wil…Jy wil hê Hy moet omgee vir jou, en jy wil omgee
vir Hom. Steek jou hand op, sê: “Onthou my in gebed, Broer
Branham. Ek het ’n behoefte vanaand wat ek nie op die altaar
kan lê nie. Behalwe…”
145 En stap net weg, werp dit op die Here, en sê: “Here, ek’s—
ek’s ’n roker.” God seën jou, broer. “Ek’s ’n drinker. Ek’s—ek’s ’n
leuenaar. Ek kan net nie ophou grappe vertel, vuil grappe vertel
nie. Ek kan net nie ophou drankies drink, ’n sosiale drankie, as
ek tussen ’n groep mense beland nie. Ek—ek wil—ek wil wegkom
van dit alles af. Ek—ek—ek’s ’n persoon wat altyd na bose dinge
kyk, die strate is vol van—van onrein vroue en mans. En—en ek—
ek wil—ek wil daarvan wegkom. Sal U, O God, my help om al my
bekommernisse, op U te werp, vanaand?”
146 Sal jy jou hand opsteek, sê: “Bid vir my, Broer Branham. Ek
gee nou hier alles oor, en plaas dit op die altaar, en ek sal al
my bekommernisse op Hom werp”? Sal daar nog een wees voor
ons bid?
147 God seën hierdie een, jong kêrel wat hier sit met sy hand
op, die kêreltjie met die rooi trui aan. “’n Kindjie sal hulle lei,”
waarlik die Skrifte is reg.
148 Sal daar nog een iewers wees, wat net jou hand sal opsteek,
en sê: “Bid vir my”? God seën jou, die jong Spaanse seun wat
hier sit. Nog iemand? God seën jou daar, dame, ek sien jou hand.
Daar, meneer, ek sien joune. En die jong Spaanse man daaragter.
En hierdie dame wat hier sit. Ek sien. God sien jou hand, Hy
ken jou emosie. Seën jou, suster. God seën jou, broer. Dis goed.
Enigiemand anders sou sê: “Onthou my, Broer Branham”? God
seën jou daaragter, seuntjie. God seën jou, suster. En vir jou, die
dogtertjie wat hier sit. Daar ver agter, ek sien jou hand, daardie
groot sterk man met sy hand op in die lug. God seën jou wat hier
sit, jong kêrel, net in die fleur van die lewe, wat hier sit met sy
hoof gebuig.
149 O, wat ’n oomblik! Besluite word gemaak: “Kan ek al my
bekommernisse op Hom werp?” Mag vreemd lyk. God seën
hierdie bejaarde paartjie van hier. “Ek sal my bekommernisse op



22 DIE GESPROKE WOORD

Hom werp.” Ja, gee net alles oor. Ek…[Leë kol op band—Red.]
“Hier is al my bekommernisse, op U. Ek glo.” God seën jou, die
jong dame daaragter, die Spaanse meisie. Daardie jong man.
Daardie jong dame. Ja. God seën jou. Dis goed. Nog een wees
voor gebed nou? Onthou, jy maak jou…
150 Seën hierdie seuntjie. Seën hierdie jong vrou hier. O! (En julle
in gebed, ek wil net iets sê.) Een van die liefdevolste kykies! As
daar ’n môre is, daar sit ’n prediker wat na my kyk, van omtrent
vier jaar oud.
151 Nou onthou, die gees van onderskeiding, ek het dit nie hier
in die kerk gegee, net in die laaste aand of twee nie. Ek wil eerste
dinge eerste plaas. Daar is mense wat hier sit met getuienisse in
hulle harte (ek weet dit), jare gelede genees, en al hierdie dinge.
Maar ek wil eerste dinge eerste plaas. Laat ons ons siele so kry
dat ons God net kan vertrou en alles op die altaar kan lê, sê:
“Here God, hier is ek.”

Maar dat U Bloed gestort is vir my,
En dat U my nooi om te kom na U,
O Lam van God, ek kom! Ek kom!

152 [Broer Branham begin neurie Net Soos Ek Is—Red.] Ek
wonder nou…siende dat baie hulle hande opgesteek het.
153 Daar’s iets omtrent ’n kerk, wat kosbaar is. Dis waar die
heiliges vergader, keer op keer, om te bid, waar die bediening
gepreek word oor die platvorm. Daar is iets kosbaars aan ’n
kerk. Die wêreld is so bevolk vandag, dis soort van moeilik om ’n
veldtog te hou in ’n kerk, mense wat ingeprop staan.
154 En my dierbare broer en suster, omtrent twaalf jaar gelede
het ek na julle toe gekom, as ’n jong man wat begin het in die
bediening. Baie van julle is steeds hier. Ek sien Mev. Waldroff
is hier. Waar, sy is daar ingedra, vir dood, op ’n draagbaar,
met kanker van die hart; dit was jare gelede. En die Heilige
Gees het haar weer lewendig gemaak. Haar dokters het hulle
getuienis gegee en het die rekords daarvan gehad. Ander wat hier
sit wat…Dis bewys, vriende, dat Hy julle liefhet.
155 Sal julle nou hiernatoe kom vanaand? Julle wat julle hande
opgesteek het, iets het wat julle op die Here wil werp, julle
bekommernis, sal julle hiernatoe kom en my net laat bid vir
julle? Kom, staan op. Julle wat nie vir Christus as julle Verlosser
ken nie. Of, as jy Hom wel ken, en jy het gewoontes waarvan
jy ontslae wil raak, of iets, sal jy hiernatoe kom? Moet nou
nie skaam wees nie. Jy sê: “Ek het my hand opgesteek, Broer
Branham.”Dan sal jy sekerlik hier opstap en sê: “Ek bely openlik
dat ek Christus nodig het. Ekwil hiernatoe kom en staan.”
156 Hy het gesê: “As julle julle skaam vir My, voor die mense,
sal Ek My vir julle skaam voor My Vader en die heilige Engele.
Maar as julle My sal bely voor die mense, hom sal Ek bely voor
My Vader en die heilige Engele.”

157 Sal julle nou loop en reg in die paadjie afkom? Kom reguit
hiernatoe en staan.
158 ’n Jong vrou kom, miskien óf…Ek veronderstel Chinese
vrou, wat nou afkom om haar openlike belydenis te maak, dat Sy
Christus nodig het. God seën jou, suster. Net daar. Ek sal binne
’n oomblik by jou wees.
159 Sal nog ’n paar kom, net nou terwyl ons sing? God seën jou,
meneer.

Saggies en teer…
160 Nou, as jy jou bekommernisse op Hom wil werp, kom, werp
jouself op Sy altaar hier.

Roep na jou…
161 Staan net reguit op, kon net af hiernatoe. Ons wil hier staan
en bid vir julle, hande op julle lê.

Kyk by die poort staan en wag en kyk Hy,
Kyk vir…

162 Waarvoor kyk Hy? Kyk om te sien of julle dit regtig bedoel
het, of nie. Kom aan nou, kom aan. Het julle dit bedoel? Sekerlik,
het julle.

Kom tuis, kom, kom…
God seën jou. God seën jou, jongman daar.

Julle wat moeg is, kom tuis;
Ernstig, (God!) teer, Jesus…

163 Het jy vanaand ’n bekommernis, waarvan jy nie kan ontslae
raak nie, jy wil dit op die Here werp? Kom hiernatoe.

O, sondaar, kom tuis!
Kom tuis, kom tuis,
Julle wat moeg is, kom tuis;

164 [Broer Branham verlaat die preekstoel en bid saam met die
mense by die altaar, terwyl ’n ander broer aanhou sing Saggies
En Teer saam met die gemeente, en met hulle praat—Red.]
…?…

Al het ons…
165 Sal julle nie nou kom, reg rondom, rondom kniel, vir gebed
nie. Jy wat nie tevrede is, net oor die plek waar jy staan nie, sal
jy nie kom nie? Kom aan.

…vir jou en vir my.
Kom tuis,

God seën jou, jongman. God seën jou, broer.
…tuis,
Julle wat moeg is, kom tuis;

166 [Broer Branham verlaat weer die preekstoel en bid saam
met die mense by die altaar, terwyl ’n ander broer aanhou

sing Saggies En Teer saam met die gemeente, en met hulle
praat.—Red.]…?…

Kom tuis…
167 Is daar enige hier wat nie die Heilige Gees het nie, nog nooit
gevul is met die Gees van God nie, jy nie seker is van jou stand
nie? Steek jou hand op, sê: “Ek het nie die Heilige Gees ontvang
nie, Broer Branham.” Het julle die Heilige Gees ontvang nadat
julle geglo het? As jy nie het nie, steek jou hande op. Sal julle
graag wil kom en nou net hier kniel, en ons vir julle laat bid, die
Heilige Gees ontvang? Kom aan nou terwyl ons sing.

Kom tuis…kom tuis,
Julle wat moeg is, kom tuis;
Ernstig, teer, klink die roepstem van Jesus,
Hy roep, O sondaar, kom tuis!
Waarom sal ons wag as Jesus…

168 Sal julle nie nou kom, reg rondom, nou terwyl Jesus roep nie?
Miskien mag dit jou laaste oproep wees. Ons weet nie. Dit mag
nie; maar steeds mag dit wees. Sal julle nie kom nie? Moenie
’n kans daarmee vat nie. As jy nie seker is nie, kom nou. Sal
julle kom?

…talm en Sy genade nie aanneem,
Genade vir jou en vir my?
Kom tuis,

God seën julle, broer, suster.
…tuis,
Julle wat moeg is,

169 Jy sal dit van hier afmoet neem, broer. God seën jou.
[Die broer sê: “God seën jou, Broer Branham. Dankie dat jy

my gevra het om saam te werk.”—Red.] 

